
Shri Shankaracharya Shatakam

ಶ್ರೀಶಂಕರಾಚಾರ್ಯಶತಕಂ

ಶ್ರೀಶಿವದತ್ತಶರ್ಮಾಚತುರ್ವೇದಃ
ಸಾಹಿತ್ಯವಿಭಾಗಾಧ್ಯಕ್ಷಃ
ಕಾಶೀಹಿಂದೂವಿಶ್ವವಿದ್ಯಾಲಯಸ್ಯ ಸಂಸ್ಕೃತಸಂಕಾಯೇ
ಶಂಕರಭಗವತ್ಪಾದಂ ಶಿವಾಽವತಾರಂ ಸಮಾಶ್ರಯೇ ಸುಖದಂ .

ಕಲ್ಯಾಣಾಯ ಜನಾನಾಂ ಜ್ಞಾನಾಮೃತವರ್ಷಿಣಂ ಮೇಘಂ .. 1..

ಮಾನವತೇಯಂ ಧನ್ಯಾ ಸಂಜಾತಾ ಯತ್ಕೃಪಾಲೇಶೈಃ .
ಆವಿರ್ಭೂತಃ ಪ್ರಥಮಃ ಸ ಶ್ರೀಮಾನ್ ಶಂಕರಾಚಾರ್ಯಃ .. 2..
ಭೂವಲಯೇ ಧನ್ಯತಮಃ ಸರ್ವೋಽಯಂ ಕಾಲಟೀಭಾಗಃ .
ಯತ್ರತ್ಯಧೂಲಿಕಣಿಕಾ ಶಂಕರಪದಸೌರಭಂ ವಹತಿ .. 3..

ಸಾ ಮಾತಾ ಧನ್ಯತಮಾಯಸ್ಯಾಃ ಕುಕ್ಷೌ ಸಮವತೀರ್ಣಂ .

ನಿಖಿಲಾಗಮಸ್ವತಂತ್ರಂ ಸತ್ಯಂ ಸಚ್ಚಿನ್ಮಯಂ ಜ್ಯೋತಿಃ .. 4..
ಪ್ರಣಮಾಮೋ ಗೋವಿಂದಂ ಭಗವಂತಂ ಸದ್ಗುರುಂ ನಿತ್ಯಂ .

ಯಸ್ಯ ಚ ಶಿಕ್ಷಾ ಫಲಿತಾ ಜಗದ್ಗುರುತ್ವೇ ಸ್ವಯಂವೃತಾ ಕಾಚಿತ್ .. 5..

ವಂದಿತದಿವ್ಯಚರಿತ್ರಃ ಪರಮಪವಿತ್ರಃ ಪ್ರಭಾಸ್ಫುರದ್ಗಾತ್ರಃ .
ಭೂತಭವಿಷ್ಯನ್ಮಧ್ಯೇ ವಿಭೂತಿರಿವ ವರ್ತಮಾನೋಽಯಂ .. 6..

ಜ್ಯೋತಿಃ ಕಿಂಚನ ಸಾಕ್ಷಾದ್ ಭಾಸಿತಮಾಸೀತ್ತು ಭೂವಲಯೇ .

ಯಚ್ಚಾಽನಂತಂ ಕಾಲಂ ಸಮ್ಯಕ್ ಸಂಸ್ತಂಭಯಾಮಾಸ .. 7..

ಕಾಲೋಽಯಂ ಕಲಿರೂಪಃ ಸತ್ಯಯುಗಾದಪಿ ಸಮುನ್ನತೋ ಜಾತಃ .
ಯಸ್ಮಿನ್ ಶಂಕರಭಗವತ್ಪಾದೈರಾವಿಷ್ಕೃತಿಃ ಕ್ಲೃಪ್ತಾ .. 8..
ಧನ್ಯಾ ಮಾನವತೇಯಂ ಸಂಜಾತಾ ಶಂಕರಾಚಾರ್ಯಃ .
ಸ್ವಯಮವತೀರ್ಯ ಸಮಸ್ಯಾಃ ಸರ್ವಾಃ ಸಂಸಾಧಯಾಮಾಸ .. 9..

ವೇದಾನಾಮಥಮನನಂ ವಿಧಾಯ ಸದ್ಯಃ ಸಮುನ್ನತಂ ತತ್ತ್ವಂ .

ವ್ಯಾಪ್ತಂ ಪರಮನಿಗೂಢಂ ವೈಶದ್ಯೇನಾಥ ಘೋಷಯಾಮಾಸ .. 10..

ಉಪನಿಷದಾಂ ವ್ಯಾಖ್ಯಾನಂ ವಿಹಿತವತಾ ಧೀಮತಾಯೇನ .

ಭಾಷ್ಯಾಣಾಂ ಸಾ ಸರಣಿಃ ಪ್ರಣಮ್ಯ ಭಾವಂ ಸಮಾನೀತಾ .. 11..

ತಾಸಾಮಥ ಸರ್ವಾಸಾಮುಪನಿಷದಾಮುಪರಿ ಭಾಷ್ಯಸಂರಚನಾ .

ಶ್ರೀಶಂಕರಾಚಾರ್ಯಶತಕಂ

ಯಾ ವಿಹಿತಾಽಽಚಾರ್ಯವರೈಃ ಸುಧೇವ ಸಾ ಜೀವನೋನ್ನತಯೇ .. 12..

ತದನಂತರಮುಪನಿಷದಾಂ ಮಹತ್ತ್ವಮಗ್ರೇ ಪರಿಸ್ಫುರಿತಂ .

ಅದ್ವೈತತತ್ತ್ವಮಯತಾ ಸರ್ವಾಸಾಂ ಸುಸ್ಫುಟಾ ಜಾತಾ .. 13..

ತದಿದಂ ಕಿಂಚನ ತಾವದ್ವಿಲಕ್ಷಣಂ ದಿವ್ಯತಾಭರಿತಂ .

ವಿಜ್ಞಾನಂ ವಿದ್ಯೋತಿತಮಭವಚ್ಛ್ರೀಶಂಕರಾಚಾರ್ಯೈಃ .. 14..
ವ್ಯಾಖ್ಯಾ ತಾವದಿಯಂ ಸಾ ಗರೀಯಸೀ ಶಂಕರಾಚಾರ್ಯೈಃ .
ಉಪನಿಷದಾಂಯಾ ರಚಿತಾ ಸಂಸಾರೇ ನಿಧಿರಯಂ ಕಶ್ಚಿತ್ .. 15..

ಪಂಚಮವೇದವಿವರ್ತೇ ದಿವ್ಯೇ ತಸ್ಮಿನ್ ಮಹತ್ತ್ವಸಂಪೂರ್ಣೇ .

ಗೀತಾ ಸಂಗ್ರಥಿತಾಽಽಸೀನ್ಮಹಿತಮಹಾಭಾರತೇ ಗ್ರಂಥೇ .. 16..

ವೇದವ್ಯಾಸವಿರಚನಾ ಸೇಯಂ ಕ್ರೋಡೀಚಕಾರ ತತ್ಸರ್ವಂ .

ಮಾನವಜೀವನಮಧ್ಯೇ ಸಮುನ್ನತಂ ಯತ್ ಪ್ರಕಾಮ್ಯಂ ವಾ .. 17..

ತತ್ರ ಚ ಗೀತಾ ದಿವ್ಯಾ ಶ್ರೀಕೃಷ್ಣೇನಾರ್ಜುನಾಯ ಸಂದಿಷ್ಟಾ .
ಶಂಕರಭಗವತ್ಪಾದವ್ಯಾಖ್ಯಾನಂ ಸಂಪ್ರತೀಕ್ಷಮಾಣಾಽಽಸೀತ್ .. 18..

ತದುಪರಿ ಭಾಷ್ಯವಿರಚನಾ ಕೃತಾ ಸಮಾಸೀತ್ತು ಶಂಕರಾಚಾರ್ಯೈಃ .
ತದವಧಿ ಗೀತಾ ಗೀತಾ ಜಾತಾ ಸರ್ವಾಸು ಜನತಾಸು .. 19..

ಅದ್ವೈತಸ್ಯ ಸಮುದ್ರಂ ತರಂಗಿತಂ ವಾ ನ ಪಶ್ಯಂತಃ .
ದಿಗ್ಭ್ರಾಂತಾ ಇವ ಮೂಢಾ ಜನ್ಮನಿ ಜನ್ಮನಿ ಭಜಂತಿ ದುಃಖಚಯಂ .. 20..

ಅದ್ವೈತಾಖ್ಯಂ ತತ್ತ್ವಂ ಗೀತಾಯಾಂ ಗೀತಮೇವ ಕೃಷ್ಣೇನ .

ತತ್ಸಂದೇಶಂ ಲಬ್ಧ್ವಾ ಪಾರ್ಥೋ ವಿಜಯೀ ಬಭೂವ ಸಂಗ್ರಾಮೇ .. 21..

ಪಾರ್ಥತ್ವಂ ನನು ಜಾತಿಃ ಕಾಚನ ಸರ್ವೇಷು ದೇಹೇಷು .

ಕಾಲೇ ಕಾಲೇ ಸ್ವೀಯಂ ರೂಪಂ ಸಮ್ಯಕ್ ಪ್ರಕಾಶಯತ್ಯೇವ .. 22..

ಅದ್ಯಾಪಿ ಸೈವ ಗೀತಾ ಶ್ರೀಕೃಷ್ಣಸ್ಯೈವ ಮುಖಕಮಲಸಂಜಾತಾ .

ಸರ್ವವಿಧಂ ಪಾರ್ಥತ್ವಂ ಪದೇ ಪದೇ ಸಂದಿಶತ್ಯೇವ .. 23..

ಸರ್ವಮಪೀದಂ ತತ್ತ್ವಂ ಗೀತಾಭಾಷ್ಯಸ್ಯ ರಚನಾಯಾಂ .

ಶಂಕರಭಗವತ್ಪಾದೈಃ ಪ್ರಕಾಶಿತಂ ಸರ್ವದಾ ಜಯತಿ .. 24..

ಯದ್ಯಪ್ಯಾಸೀದ್ ಗೀತಾ ಮಹತಿ ಮಹಾಭಾರತೇ ವಿಮಲಾ .

ಕಿಂತು ಮಹತ್ತ್ವಂ ತಸ್ಯಾಃ ಪ್ರಾಥಮ್ಯೇನ ಪ್ರಕಾಶಿತಂ ಜಾತಂ .. 25..

ತಾವತ್ಪ್ರಭೃತಿ ಸಮೇಷಾಮಾಚಾರ್ಯಾಣಾಂ ಚ ವಿದುಷಾಂ ಚ .

ದೃಷ್ಟೌ ಗೀತಾ ಕಾಚಿದ್ ವಿಪುಲಜ್ಞಾನೇ ಗಭೀರನದೀ .. 26..

ಯದ್ಯಪಿ ಶಂಕರಭಗವತ್ಪಾದೈರ್ವ್ಯಾಖ್ಯಾಯಿತಾ ಗೀತಾ .

ತತ್ರೈವ ಪೂರ್ವಭಾಷ್ಯಾಣಾಮಪಿ ಸಂಕೇತ ಉಲ್ಲಸತಿ .. 27..

ಕಿಂತು ನ ಮಿಲಿತಾನ್ಯೇತಾನ್ಯದ್ಯಾವಧಿ ಭಾಷ್ಯರೂಪಾಣಿ .

ಶಂಕರಭಗವತ್ಪಾದೈರಾರಚಿತಂ ಭಾಷ್ಯಮೇವಾಽಽದ್ಯಂ .. 28..

ಅಗ್ರೇ ತು ಪ್ರಸ್ಥಾನತ್ರಯಮಧ್ಯೇ ಸುಪ್ರತಿಷ್ಠಿತಾ ಗೀತಾ .

ನಾನಾವ್ಯಾಖ್ಯಾನಾನಾಂ ಕೇಂದ್ರೀಭೂತೈವ ಸಂಜಾತಾ .. 29..

ಅದ್ವೈತವಾದವಿಮತೈರಪ್ಯಾಚಾರ್ಯೈರ್ಮತಾ ಗೀತಾ .

ಸರ್ವಾ ಸಂಪರಿಪೀತಾ ಕರ್ಮಮಯೇ ಜೀವನೇ ಸರ್ವೈಃ .. 30..
ಗೀತಾಽಮೃತಮಿದಮತುಲಂ ಸೂಕ್ಷ್ಮೇಕ್ಷಿಕಯಾ ವಿಚಾರಯನ್ವಾಚಾ .

ನೂನಂ ನಿಖಿಲಂ ತೇಜೋ ಸಂಭೃತವಾಂಸ್ತದ್ ವಿಚಾರೇಷು .. 31..

ಯೋಽಯಂಮರ್ಯಾದಾಯಾ ಗರಿಮಾ ಕಶ್ಚಿತ್ ಸಮುಚ್ಛಲತಿ .

ಸರ್ವೋಽಯಂ ಸಂದೇಶಃ ಕರುಣಾಪೂರ್ಣಸ್ಯ ಶಂಕರಾಚಾರ್ಯಸ್ಯ .. 32..
ಶ್ರೀವ್ಯಾಸೇನ ವಿರಚಿತಂ ದಿವ್ಯತಮಂ ಬ್ರಹ್ಮಸೂತ್ರಂ ತತ್ .

ಶಾರೀರಿಕೇಣ ಭಾಷ್ಯೇಣಾಽಸೌ ಸ್ವಚ್ಛಂ ಪ್ರಕಲ್ಪಯಾಮಾಸ .. 33..

ವೇದಾಂತಡಿಂಡಿಮಾನಾಂ ಘೋಷಶ್ಚಾಸೀತ್ ಸಮುಚ್ಛಲಿತಃ .
ವೈಚಾರಿಕಸಂಘರ್ಷಾಣಾಮಪ್ಯೇಷಾ ವಿಲಕ್ಷಣಾ ಸರಣಿಃ .. 34..
ಉಪನಿಷದಾಮತಿಗಹನೇ ಜ್ಞಾನವನೇ ಸಂಚರನ್ನಿತ್ಯಂ .

ದಿವ್ಯಫಲಾನಾಮನ್ವೇಷಣಮಥ ದಾನಶ್ರೀಗುರುರ್ವಿದಧೇ .. 35..

ದರ್ಶನಸಾರೈಃ ಸರ್ವೈರೋತಪ್ರೋತಾನಿ ಭಿಕ್ಷುಸೂತ್ರಾಣಿ .

ಶ್ರೋಬಾದರಾಯಣಕೃತಾನಿ ವ್ಯಾಖ್ಯಾ ರತ್ನೈವಿಭೂಷಯಾಮಾಸ .. 36..

ಸರ್ವೇಷಾಮಥ ತೇಷಾಂ ತೇಷಾಂ ವಿಖ್ಯಾತದರ್ಶನಾನಾಂ ವಾ .

ಸುಗಭೀರಾಣಿ ಮತಾನಿ ತು ನೂನಂ ವಿಶ್ಲೇಷಯಾಮಾಸ .. 37..

ಜ್ಞಾನಸ್ಯಾದ್ಯಾಕಾಶೇ ನೂತನಸೂರ್ಯಾಯಿತಂಯೇನ .

ಪ್ರಾತಃಸ್ಮರಣೀಯೋಽಸೌ ಪುಣ್ಯಶ್ಲೋಕೋಽಸ್ತಿ ಶಂಕರಾಚಾರ್ಯಃ .. 38..
ಸ್ವಯಮೇವ ಶ್ರೀವ್ಯಾಸಶ್ಛನ್ನತಯಾಯತ್ಸಮೀಪಮಾಗತ್ಯ .
ಶಾಸ್ತ್ರಾರ್ಥಂ ಚ ವಿತನ್ವನ್ ಸ್ವಾತ್ಮಾನಂ ತೋಷಯಾಮಾಸ .. 39..

ವಿದ್ಯಾರಣ್ಯವಿರಚಿತಂ ಶಂಕರದಿಗ್ವಿಜಯಮಾಲೋಚ್ಯ .
ಶಂಕರಭಗವತ್ಪಾದೇ ಜಾತಂ ವಿನಯೋಜ್ಜ್ವಲಂ ಚೇತಃ .. 40..
ಇತಿಹಾಸಾನಾಂ ಮಧ್ಯೇ ವಿಭೂತಿಸಾರೈರ್ವಿಭೂಷಿತಸ್ವಾಂತಃ .
ಬುದ್ಧಾದೂರ್ಧ್ವಂ ಪುರುಷೋ ನ ದೃಷ್ಟಿಪಥಗೋ ವಿಭಾತ್ಯದ್ಯ .. 41..
ವಿಮತಾಯೇನ ಧ್ವಸ್ತಾ ವೈದಿಕಮಾರ್ಗಾಃ ಪ್ರಕಾಶಿತಾಃ ಸಮ್ಯಕ್ .

ಸರ್ವೋ ಲೋಕೋ ನೂನಂ ನಿತ್ಯಂ ಸಚ್ಛಿಷ್ಯತಾಂ ನೀತಃ .. 42..
ದಿವ್ಯಂ ಜಗದ್ಗುರುಪದಂ ಸ್ವಯಮೇವೋಪಾಯನೀಕೃತ್ಯ .
ಭಾರತಜನತಾ ತುಷ್ಟಾ ಮಾನವತಾ ಚಾಪಿ ಸಂಪುಷ್ಟಾ .. 43..

shankarAchAryashatakam.pdf 3



ಶ್ರೀಶಂಕರಾಚಾರ್ಯಶತಕಂ

ಪೋಷಿತಚಾರಿತ್ರಚಿತ್ರೈರ್ವಿಭೂಷಿತಂ ವಾ ಚರಾಚರಂಚೈತತ್ .

ಶಂಕರಭಗವತ್ಪಾದಧ್ಯಾನೈರಾನಂದಿತಂ ಜಾತಂ .. 44..

ಸರ್ವೇಷಾಮಪಿ ತಾವದ್ದೇವಾನಾಂ ಚಾಽಥ ದೇವೀನಾಂ .

ದಿವ್ಯಾಃ ಸ್ತುತಯೋ ರಚಿತಾ ವಿನಿರ್ಮಲೈಶ್ಛಂದಸಾಂ ನಿಚಯೈಃ .. 45..
ಸರ್ವೇಷಾಮಥ ತೇಷಾಂ ಸ್ತುತಿರೂಪಶ್ಚ್ಛಂದಸಾಂ ಮಹಿಮಾ .

ಸತ್ಯಂ ಸತ್ಯಮನಂತಂ ಸುಖಸಂಸಾರಂ ಸಮಾನಯತಿ .. 46..

ಸೌಂದರ್ಯಲಹರಿಕಾಯಾಃ ಪ್ರವಾಹಮಾಲಾ ನಿಮಗ್ನಾನಾಂ .

ಭಕ್ತಾನಾಂ ಹೃದಯಾನಾಂ ಯಾ ಭಾಷಾ ಸಾಽಸ್ತಿ ಮಂತ್ರಮಯೀ .. 47..

ಭಜಗೋವಿಂದಸ್ತೋತ್ರೇ ಜನಜನಮಾನಸವಿರಾಜಿತೇ ದಿವ್ಯೇ .

ಕಲ್ಯಾಣಾನಾಂ ಕರುಣಾಂ ಧಾರಾಂ ವಿಸ್ತಾರಯಾಂಚಕ್ರೇ .. 48..

